
Nd. 353. Frumvarp til laga [104. mál]
um sauðfjárbaðanir.

Eftir 2. umr. í Nd., 2. mars.

1. gr.
Sérhverjum þeim, er sauðfé eða geitfé hefur undir höndum, hvort heldur er

eigin fé eða fóðrafé, er skylt að láta fram fara böðun á því til að útrýma kláða og
öðrum óþrifum, samkvæmt því, sem fyrir er mælt í lögum þessum. Honum er skylt
að eiga eða tryggja sér afnot af aðstöðu til böðunar, þannig að verkið geti gengið
greiðlega, farið fram innanhúss og án þess að fénaður sæti óþörfu hnjaski, enn
fremur að leggja til nægilegt vinnuafl til verksins, vatn og nægilegt magn þess baðlyfs,
sem yfirvöld mæla fyrir um, að notað sé. Bresti á eitthvað af þessu að dómi bað-
stjóra, hlutast hann til um úrbætur á kostnað fjáreiganda.

2. gr.
Böðun skal fram fara annan hvorn vetur milli 1. nóv. og 1. mars, þó aldrei

fyrr en lokið er haustslátrun og aldrei fyrr en fé er yfirleitt komið á hús, nema
sérstakar aðstæður mæli með slíku að dómi eftirlitsmanns og yfirdýralæknir sam-
þykki.

3. gr.
Heimilt er landbúnaðarráðherra, að fengnum umsóknum sýslunefnda, að ve ila

undanþágu frá böðunarskyldu um ótiltekinn tíma í tilteknum fjárskiptahólfum og
öðrum einangrúðum svæðum, þar sem rækilega hefur verið framfylgt lögum og
reglum um böðun og óþrifa þá ekki orðið vart, enda mælir yfirdýralæknir og hlutað-
eigandi héraðsdýralæknar með því, að undanþága sé veitt. Umsóknum sýslunefnda
skulu fylgja vottorð héraðsráðunauta Í sauðfjárrækt og garnaveikishólusetningar-
manna, gærumatsmanna og heilbrigðiseftirlitsmanna í sláturhúsum á svæðinu um,
að þeir hafi ekki í starfi sínu orðið varir við kláða eða önnur óþrif i sauðfé og geit-
fé í hólfinu síðastliðin 4 ár eða lengur.

Verði vart kláða eða annarra óþrifa í fé á svæði, þar sem undanþágan gildir,
fellur hún þegar niður. Landbúnaðarráðherra er heimilt, ef þurfa þykir, að fyrir-
skipa kláðaskoðun á kostnað sauðfjáreigenda til þess að kanna hvort óþrifeða kláði
leynast í sauðfé á svæðinu.

Ráðherra getur enn fremur veitt frest eða undanþágu frá böðun á einstökum
búum, ef héraðs dýralæknir telur, að heilbrigði fjárins sé svo háttað, að því stafi
hætta af böðun um sinn eða böðun geti valdið útbreiðslu smitsjúkdóma.

4. gr.
Fjáreigendum og öðrum, er starfa við smölun, réttun, hirðingu og gæslu sauð-

fjár, er skylt að hafa vakandi auga á þvi, hvort sauðfé sé haldið fjá'rkláða, 'Iús
eða öðrum óþrifum,

Allir þeir, sem hafa með höndum heilbrigðisskoðun á sláturhúsum, skulu fylgjast
vel með því, hvort 6þrif leynast á sláturfé og hvaðan slíkt fé er upprunnið. Skulu
þeir halda skýrslur um það efni og tilkynna hlutaðeigandi héraðsdýralækni strax
að lokinni sláturtíð.

5. gr.
Ef fjárkláða verður vart eða grunur leikur á því, að kind sé kláðasjúk. skal sá,

er þess verður var, tilkynna það héraðsdýralækni og hreppstjóra eða lögreglustjóra
þegar í stað. Er skylt að halda hinu sýkt a eða grunaða fé i einangrun á ábyrgð og
kostnað eigenda, uns dýralæknir hefur úrskurðað, hvort um fjárkláða sé að ræða.
Reynist svo vera, skipar yfirdýralæknir fyrir um nauðsynlega böðun.

Verði fjárkláða eða annarra óþrifa á sauðfé og geitfé vart æ ofan í æ í einhverju
fjárskiptahólfi, þrátt fyrir að böðunarskyldu skv. almennum ákvæðum laga þessara
sé fullnægt, er landbúnaðarráðherra rétt að fyrirskipa, að ráði yfirdýralæknis, sér-
staka útrýmingarböðun, þ. e. tvíböðun, í hólfinu eða á svo stóru svæði sem þurfa
þykir. Skal þá framkvæmd ítarleg skoðun á fénaði, gengið úr skugga um Ijárheimtur
og varast samgang fjár með sérstökum ráðstöfunum, eftir þVÍ sem þurfa þykir, og
hert á allri nákvæmni í vinnubrögðum við böðun hverrar einstakrar skepnu. Þegar
útrýmingarböðun sauðfjár er ákveðin skulu hreppsnefndir hlutast til um sérstak-
ar fjár leitir til þess að tryggja sem bestar heimtur ef þess er talin þörf. Yfir-
dýralæknir getur hlutast til um að ráðherra skipi sérstakan framkvæmdastjóra til
að stýra allri framkvæmd slíkrar útrýmingarböðunar og tekur hann laun úr ríkis-
sjóði. Þegar tvíhöðun hefur verið ákveðin í tilteknum landshluta, skal strax til-
kynna það eftirlitsmönnum og þeir öllum hlutaðeigandi baðstjórum. Auk þess skal
ákvörðunin um tvíböðun lesin minnst tvisvar í ríkisútvarpinu og birt í Lögbirtinga-
blaðinu.

6. gr.
Héraðsdýralæknar skulu vera eftirlitsmenn með sauðfjárböðunum í þeim um-

dæmum, þar sem þeir eru búsettir, að svo miklu leyti sem þeir geta annast það
eftirIitað dómi landbúnaðarráðherra.

Annars staðar skipar landbúnaðarráðherra eftirlitsmenn með sauðfjárböðunum,
einn i hverju sýslufélagi eða hluta úr sýslufélagi eða bæjarfélagi að fengnum tillög-
um yfirdýralæknis og sýslunefnda eða bæjarstjórna.

Eftirlitsmenn skulu sjá um skipulagningu og undirbúning sauðfjárbaðana, hver
i sínu umdæmi. Þar sem um er að ræða tvo eða fleiri eftirlitsmenn í sama fjár-
skiptahólft og hætta er á samgangi fjár á milli eftirlitssvæða, skulu eftirlitsmenn
hafa samstarf um skipulag baðana. Þeir skulu hlutast til um, að verslanir hafi til-
tæk næg baðiyf, annast skýrsluhald varðandi baðanir og setja baðstjórum reglur
um framkvæmd sauðfjárbaðana, upplýsa þá um verkanir baðlyfja og annað, er máli
skiptir í þVÍ sambandi.

Þeir ákveða í samráði við sveitarstjórn og baðst jóra hvenær innan þeirra tíma-
marka, er kveðið er á um i 2. gr., skuli baðað í hverjum hreppi. Skylt er að skipu-
leggja böðun þannig í hverjum hreppi, að henni verði alls staðar lokið á sem
skemmstum tíma til að forðast hugsanlegan samgang baðaðs fjár og óbaðaðs. Nú
heimtist fé eftir að böðun er almennt lokið, og skal þá sá, er finnur, einangra kind-
urnar og tilkynna hreppstjóra, er hlutast til um í samráði við eftirlitsmann, að féð
sé baðað án tafar.

Þóknun fyrir störf eftirlitsmanna greiðist úr sýslusjóði eða bæjarsjóði. Kaup-
baðst jóra greiðist á sama hátt úr sveitasjóði eða bæjarsjóði.

7. gr.
Eftirlitsmenn skulu útnefna baðst jóra í samráði við hreppsnefndir. Skal sú út-

nefning fullbúin og tilkynnt baðstjórum eigi síðar en 20. október það ár, sem baða
skal. Skal einn eða fleiri baðstjórar starfa í hverjum hreppi eftir því, sem þörf
krefur, svo hægt sé að framkvæma böðun i hreppnum á skömmum tíma. t bæjum
útnefna eftirlitsmenn baðst jóra Í samráði við bæjarstjórnir.

Baðstjórar skulu skipuleggja sauðfjárbaðanir hver á sínu svæði, vera viðstaddir
böðun, sjá um blöndun á baðlegi og hafa gát á því, að þeir, sem að höðun starfa,
fylgi settum reglum, og fylgjast vel með þVÍ, hvort óþrifa verði vart í fénu. Baðst jóra
skal vegna skyldustarfa sinna frjáls og greiður aðgangur að öllum útihúsum fjár-
eiganda til eftirlits. Skylt er fjáreiganda eða umráðamanni að framvísa öllu þVÍ
fé, sem: hann hefur undir höndum, til böðunar þegar baðstjóri óskar eftir þvi. Skulu
baðstjórar leita fulltingis sýslumanns og hreppstjóra, vilji sauðfjáreigendur ekki
fylgja settum reglum um böðun.

8. gr.
Landbúnaðarráðherra fyrirskipar, að fengnum tillögum yfirdýralæknis, hvaða

tegund baðlyfja skuli nota við lögboðnar sauðfjárbaðanir.
Nú fyrirskipar landbúnaðarráðherra aukaböðun vegna þess að fjárkláða hefur

orðið vart, shr. 5. gr., og greiðir þá ríkissjóður andvirði baðlyfsins, eins og það
kostar á næsta verslunarstað, en fjáreigandi eða umráðamaður annan kostnað.

9. gr.
Landbúnaðarráðherra setur reglugerð um framkvæmd sauðfjárbaðana að fengn-

um tillögum yfirdýralæknis og Búnaðarfélags Íslands.
Í slíkri reglugerð er heimilt að setja ákvæði um dagsektir, ef fjáreigandi hefur

eigi án lögmætra forfalla lokið böðun á fé sínu fyrir lögskilinn tíma, og skal þá
baða sauðfé á kostnað eiganda þess.

10. gr.
Brot gegn lögum þessum svo og reglugerðum og fyrirmælum, er sett kunna að

vera samkvæmt þeim, varða sektum allt að jafnvirði 300 kg af 1. fl. dilkakjöti í
næstliðinni sláturtíð, og renna þær í ríkissjóð.

11. gr.
Lög þessi öðlast gildi 1. júlí 1977 .• Jafnframt eru numin úr gildi lög nr. 23/1959,

um sauðfjárbaðanir, og lög um breytingu á lögum um sauðfjárbaðanir, nr. 102/1970.

Ákvæði til bráðabirgða.
Böðun samkvæmt 2. gr. laga þessara skal fram fara fyrsta sinn veturinn 1978--

1979.

